პროექტი

ქალაქ ბათუმის მუნიციპალიტეტის საკრებულო

განკარგულება №

2021 წლის „      “ ნოემბერი, ქალაქი ბათუმი


ქალაქ ბათუმის მუნიციპალიტეტის საკუთრებაში რეგისტრირებული, 
ქ. ბათუმში, ნიკოლოზ გოგოლის ქუჩა N11გ-ში მდებარე არასასოფლო-სამეურნეო
დანიშნულების მიწის ნაკვეთის აჭარის ავტონომიური რესპუბლიკისათვის 
უსასყიდლოდ, საკუთრებაში გადაცემის შესახებ

საქართველოს ორგანული კანონის  „ადგილობრივი თვითმმართველობის კოდექსი“ მე-16 მუხლის მე-2 პუნქტის „ბ“ ქვეპუნქტის, 108-ე მუხლის პირველი პუნქტის და აჭარის ავტონომიური რესპუბლიკის მთავრობის თავმჯდომარის 2021 წლის 11 ნოემბრის N5306/02 წერილის საფუძველზე, ქალაქ ბათუმის მუნიციპალიტეტის საკრებულომ გ ა დ ა წ ყ ვ ი ტ ა :

[bookmark: _Hlk88218127]1. აჭარის ავტონომიურ რესპუბლიკას უსასყიდლოდ, საკუთრებაში გადაეცეს ქალაქ ბათუმის მუნიციპალიტეტის საკუთრებაში რეგისტრირებული, ქ. ბათუმში, ნიკოლოზ გოგოლის ქუჩა N11გ-ში მდებარე 1024,0 კვ.მ. არასასოფლო-სამეურნეო დანიშნულების მიწის ნაკვეთი (ს.კ. 05.29.17.034).
2. აჭარის ავტონომიური რესპუბლიკისათვის წინამდებარე განკარგულების პირველი პუნქტით გათვალისწინებული მიწის ნაკვეთის უსასყიდლოდ, საკუთრების უფლებით  გადაცემა მოხდეს: 
ა) პოზიტიური პირობით (საქართველოს სამოქალაქო კოდექსის 93-ე მუხლი) - უნდა მოხდეს უსასყიდლოდ, საკუთრების უფლებით გადაცემული მიწის ნაკვეთის  (ს.კ. 05.29.17.034) სს ,,მეტრო მოლ ოფ აჭარა“-სათვის პირდაპირი განკარგვის წესით საკუთრებაში გადაცემა  იმ პირობით, რომ მისი საპრივატიზებო (საბაზრო) ღირებულება  ჩაერიცხება  ქალაქ ბათუმის მუნიციპალიტეტს ბიუჯეტში და კომპანიას დაეკისრება აღნიშნული მიწის ნაკვეთის მიმდებარედ არსებული არხის კეთილმოწყობის ვალდებულება.
ბ) გადადების პირობით (საქართველოს სამოქალაქო კოდექსის 96-ე მუხლი) - უსასყიდლოდ საკუთრების უფლებით გადაცემულ მიწის ნაკვეთზე (ს.კ. 05.29.17.034) აჭარის ავტონომიურ რესპუბლიკას საკუთრების უფლება შეუწყდება, თუ არ მოხდება მისი სს ,,მეტრო მოლ ოფ აჭარა“-სათვის პირდაპირი განკარგვის წესით საკუთრებაში გადაცემა  იმ პირობით, რომ მისი საპრივატიზებო (საბაზრო) ღირებულება  ჩაერიცხება  ქალაქ ბათუმის მუნიციპალიტეტს ბიუჯეტში და  სს ,,მეტრო მოლ ოფ აჭარა“-ს დაეკისრება აღნიშნული მიწის ნაკვეთის მიმდებარედ არსებული არხის (2068 კვ.მ.) კეთილმოწყობის ვალდებულება.
სხვა შემთხვევაში აჭარის ავტონომიური რესპუბლიკისათვის უსასყიდლოდ საკუთრების უფლებით გადაცემულ მიწის ნაკვეთზე საკუთრების უფლება უბრუნდება ქ. ბათუმის მუნიციპალიტეტს, რომელიც დამოუკიდებლად წყვეტს უძრავი ქონების მოქმედი კანონმდებლობის შესაბამისად განკარგვის საკითხს.
3. ეთხოვოს აჭარის ავტონომიური რესპუბლიკის ფინანსთა და ეკონომიკის  სამინისტროს უზრუნველყოს წინამდებარე განკარგულების პირველი პუნქტით უსასყიდლოდ საკუთრების უფლებით გადაცემული მიწის ნაკვეთის საჯარო რეესტრში აჭარის ავტონომიური რესპუბლიკის საკუთრებაში რეგისტრაცია და განკარგულებით განსაზღვრული სხვა ღონისძიებების გატარება.
4. წინამდებარე განკარგულება შეიძლება გასაჩივრდეს ბათუმის საქალაქო  სასამართლოში (მის: ქ. ბათუმი, ზუბალაშვილის ქ. #30) მისი კანონმდებლობით  დადგენილი წესით გაცნობიდან ერთი თვის ვადაში. 
5.  განკარგულება ძალაშია ხელმოწერისთანავე.    
 

              
საკრებულოს თავმჯდომარე                                                       სულიკო თებიძე









































გ ა ნ მ ა რ ტ ე ბ ი თ ი   ბ ა რ ა თ ი
პროექტის სახელწოდება და სათაური

„ქალაქ ბათუმის მუნიციპალიტეტის საკუთრებაში რეგისტრირებული, ქ. ბათუმში, ნიკოლოზ გოგოლის ქუჩა N11გ -ში მდებარე არასასოფლო-სამეურნეო დანიშნულების მიწის ნაკვეთის აჭარის ავტონომიური რესპუბლიკისათვის უსასყიდლოდ, საკუთრებაში გადაცემის შესახებ“
ქალაქ ბათუმის მუნიციპალიტეტის საკრებულოს განკარგულების პროექტი

ა) ზოგადი ინფორმაცია პროექტის შესახებ
ა.ა) პროექტის მიღების მიზეზი და მიზანი:
[bookmark: _Hlk88218184]ქალაქ ბათუმის მუნიციპალიტეტის მერიაში შემოსულია აჭარის ავტონომიური რესპუბლიკის მთავრობის თავმჯდომარის N5306/02 (N07-1421322562-14; 18.11.2021წ.) წერილი, რომელშიც აღნიშნულია, რომ  ქალაქ ბათუმის მუნიციპალიტეტის მერიას მიმართა სს ,,მეტრო მოლ ოფ აჭარამ“ (ს/ნ 445482674) 2021 წლის 13 სექტემბრის N1421256312-03 კორესპონდენციით, რომელშიც აღნიშნავს, რომ თვითმმართველი ქ. ბათუმის საკუთრებაში არსებული უძრავი ქონების (ს/კ №05.29.17.034) გასწვრივ, ნავთობრეზერვუარების მოპირდაპირე მხარეს მდებარეობს არხი, რომლიც საჭიროებს სრულ რეაბილიტაციასა და  მოვლა - პატრონობას.  არხის  არსებული სახით შენარჩუნება დაბრკოლებებს უქმნის არა მხოლოდ ადგილობრივი მაცხოვრებელების ინტერესებს, არამედ,  მკვეთრად უარყოფითად აისახება ქალაქის იერსახესა და ვიზუალზე. ამასთან, სს „მეტრო მოლ ოფ აჭარა“ საკუთრებად რეგისტრირებულ მიწის ნაკვეთზე (ს/კ №05.29.17.075) ახორციელებს მრავალფუნქციური შენობა - ნაგებობების მშენებლობის პროცესის წარმართვასა და მსხვილმასშტაბიანი საინვესტიციო პროექტის რეალიზებას. ასევე მიუთითებს, რომ დასახული მიზნის მიღწევისათვის საჭიროა ტერიტორიული არეალის გაფართოვება ქ. ბათუმის მუნიციპალიტეტის საკუთრებად რეგისტრირებული  უძრავ ქონების - ს/კ №05.29.17.034   და მის გასწვრივ მდებარე დაურეგისტრირებელი 2099.00 კვ.კმ მიწის ნაკვეთის ხარჯზე. გამომდინარე აღნიშნულიდან, სს „მეტრო მოლ ოფ აჭარა“ ითხოვს პირდაპირი მიყიდვის ფორმით სიმბოლურ ფასად - 1 (ერთ) ლარად საკუთრებაში გადაეცეს თვითმმართველი ქალაქ ბათუმის მუნიციპალიტეტის საკუთრებად რეგისტრირებული უძრავი ქონება, ს/კ №05.29.17.034 და მითითებული ქონების გასწვრივ მდებარე დაურეგისტრირებელი 2099.00 კვ.მ მიწის ნაკვეთი. იმ პირობით, რომ კომპანია ქ. ბათუმის მუნიციპალიტეტის შესაბამის ორგანოებთან თანამშრომლობის გზით, (მათ შორის, არხის რეაბილიტაციის პროექტის შეთანხება) უზრუნველყოფს,  ზემოაღნიშნული  მიწის ნაკვეთის გასწვრივ მდებარე არხის (2068.00 კვ.მ) კეთილმოწყობას, მოთხოვნის დაკმაყოფილებიდან 12 (თორმეტი) თვის ვადაში  და ამ მიზნით, 1 000 000 (ერთი მილიონი) ლარის დახარჯვას. ამასთან, კომპანიას მიზანშეწონილად მიაჩნია  არხის ტერიტორიის ქ. ბათუმის მუნიციპალიტეტის მერიის   საკუთრებად   აღრიცხვა,  რათა  შემდგომში თავიდან იქნას აცილებული ყოველგვარი გაუგებრობა, როგორც სამართლებრივი, ასევე ფაქტობრივი თვალსაზრისით. 
წერილში ასევე აღნიშნულია, რომ ქალაქ ბათუმის მუნიციპალტეტის  მერია შესაძლებლად მიიჩნევს სს „მეტრო მოლ ოფ აჭარა“-ს მიერ წარმოდგენილი წინადადების განხორციელებას ქ. ბათუმში, ნიკოლოზ გოგოლის ქ. #11გ-ში მდებარე, ქ. ბათუმის მუნიციპალიტეტის საკუთრებაში არსებული 1024.00 კვ.მ. არასასოფლო-სამეურნეო დანიშნულების მიწის ნაკვეთის (ს/კ №05.29.17.034) პირდაპირი განკარგვის წესით საკუთრებაში გადაცემის გზით და იმ პირობით, რომ მისი საპრივატიზებო (საბაზრო) ღირებულება ჩაერიცხება ქ. ბათუმის მუნიციპალიტეტს ბიუჯეტში და სს ,,მეტრო მოლ ოფ აჭარა“-ს დაეკისრება აღნიშნული მიწის ნაკვეთის მიმდებარედ არსებული არხის (2068 კვ.მ.) კეთილმოწყობის ვალდებულება. ამასთან, მოქმედი კანონმდებლობის შესაბამისად, მუნიციპალიტეტი არ არის უფლებამოსილი განახორციელოს მუნიციპალიტეტის საკუთრებად რეგისტრირებული უძრავი ქონების პირდაპირი წესით განკარგვა. შესაბამისად, აჭარის ავტონომიური  რესპუბლიკის მთავრობას მიზანშეწონილად მიაჩნია და ითხოვს აჭარის ავტონომიურ რესპუბლიკას საკუთრებაში გადაეცეს ქ. ბათუმში, ნიკოლოზ გოგოლის ქ. #11გ-ში მდებარე, ქ. ბათუმის მუნიციპალიტეტის საკუთრებაში არსებული 1024.00 კვ.მ. არასასოფლო-სამეურნეო დანიშნულების მიწის ნაკვეთი (ს/კ №05.29.17.034) შემდგომში ზემოთაღნიშნული პირობებით, პირდაპირი წესით სს ,,მეტრო მოლ ოფ აჭარა“-ზე  საკუთრებაში გადაცემის მიზნით.
ა.ბ) პროექტის ძირითადი არსი: 
ქ. ბათუმში, ნიკოლოზ გოგოლის ქ. #11გ-ში მდებარე, ქ. ბათუმის მუნიციპალიტეტის საკუთრებაში არსებული 1024.00 კვ.მ. არასასოფლო-სამეურნეო დანიშნულების მიწის ნაკვეთის (ს/კ №05.29.17.034) აჭარის ავტონომიური რესპუბლიკის საკუთრებაში გადაცემა, შემდგომში სს ,,მეტრო მოლ ოფ აჭარა“-ზე პირდაპირი განკარგვის წესით საკუთრებაში გადაცემის მიზნით იმ პირობით, რომ მისი საპრივატიზებო (საბაზრო) ღირებულება  ჩაერიცხება  ქალაქ ბათუმის მუნიციპალიტეტს ბიუჯეტში და კომპანიას დაეკისრება აღნიშნული მიწის ნაკვეთის მიმდებარედ არსებული არხის (2068 კვ.მ.) კეთილმოწყობის ვალდებულება.
ბ) პროექტის ფინანსური დასაბუთება 
ბ.ა) პროექტის მიღებასთან დაკავშირებით აუცილებელი ხარჯების დაფინანსების  წყარო: 
პროექტის განხორციელება არ მოითხოვს დამატებით ფინანსურ ხარჯებს.
ბ.ბ) პროექტის გავლენა ბიუჯეტის საშემოსავლო და ხარჯვით ნაწილზე: 
ბიუჯეტის საშემოსავლო ნაწილი გაიზრდება ქ. ბათუმში, ნიკოლოზ გოგოლის ქ. #11გ-ში მდებარე, ქ. ბათუმის მუნიციპალიტეტის საკუთრებაში არსებული 1024.00 კვ.მ. არასასოფლო-სამეურნეო დანიშნულების მიწის ნაკვეთის (ს/კ №05.29.17.034) საპრივატიზებო (საბაზრო) ღირებულებით.  
          გ) პროექტის შესაბამისობა უპირატესი იურიდიული ძალის მქონე ნორმატიულ აქტებთან
საქართველოს ორგანული კანონი „ადგილობრივი თვითმმართველობის კოდექსი“;
საქართველოს სამოქალაქო კოდექსი.
         დ) პროექტის მომზადების პროცესში მიღებული კონსულტაციები
აჭარის ავტონომიური რესპუბლიკის ფინანსთა და ეკონომიკის სამინისტრო.

[bookmark: _GoBack]ე) პროექტის ავტორი:
ქ. ბათუმის მუნიციპალიტეტის მერიის მუნიციპალური ქონების და სერვისების მართვის სამსახური.

              ვ) პროექტის ინიციატორი:
 ქ. ბათუმის მუნიციპალიტეტის მერი.

              ზ) განმარტებითი ბარათის მომზადებაზე უფლებამოსილი პირის თანამდებობა, სახელი, გვარი და ხელმოწერა:

                   ქ. ბათუმის მუნიციპალიტეტის 
                   მერიის მუნიციპალური ქონების და 
                   სერვისების მართვის  სამსახურის 
                    უფროსის მოვალეობის შემსრულებელი  		                          დავით კოპინაძე     


